
Ngiyazi kobana ngikhulumela uMkhandlu we-Unisa, isiGungu 

sabaPhathi, abasebenzi, abafundi kanye nabadlalindima nangithi 

kuyangithabisa ukuba yingcenye ye-MoU eqakatheke kangaka.  

 

I-Unisa seyitlikitle i-MoU efanako noMasipalada we-Tshwane kanti 

kuyasithabisa ukunabisa itjhebiswano ngokufaka iDorobha 

leJwanasbhege kanye namayunivesithi amabili ahloniphekileko okuyi-

UJ kanye ne-Wits. I-MoU le ikhombisa ukubonakala kwetjhebiswano 

lesivumelwano samano kanye nokuzimisela okuhlanganyelweko 

okuphokophelele ukuphakamisa umnotho welwazi lokuhlakanipha 

kwabantu abandawonye kanye nekghono, kanye neimthombo kanye 

namandla, ekuthuthukisweni kwenembombono kanye nokungenelela 

kwamano nokusebenza. Lokhu kulitjhebiswano lapho kuzuza boke 

abadlalindima, okuyinto ehlolwa nesetjenziswa ngokugcweleko, leli 



 

tjhebiswano linethuba lokuletha imiphumela emihle khulu 

nenomthintela kubafundi bethu kanye nakuzakhamizi zeJwanasbhege.. 

Ngomombono wami, lokhu kukutjengiswa ubuntu/botho. Lokhu 

kuyikarisomraro eyenzekako lokha abantu abasebenza ndawonye 

ngehloso efanako kanti kuphokophelwe okuhle – kungaqalwa ubulunga 

babantu kezepolotiki nanyana ama-ajenda wekolelombono.  

 

Yeke-ke, le ndaba ye-MoU iqakatheke ngeenzathu ezintathu. 

Isizathu sokuthoma, lokhu kusitjengiso setjhebiswano esibonakala 

ngezenzo nangokuzimisela, lokhu okuyinto engenzeka kanti begodu 

kuyinto engabekelwa amakareko wesigaba esithize sabantu 

nanyana imikhawulo ethize, lokha nangabe kunesifiso 

sokukhombisa kwamambala ukuzibophelela kwethu – kuzo zombili 

enarheni nenarhakazini – nehlelweni lokuvuselelwa kweSewula 

Afrika. Lokhu ngikutjho ngombana kuya ngokuya kuyabonakala 

ukuthi lokha nasifuna ukuthuthuka, sizakudinga bona sisebenzise 

begodu siphakamise nanyana ngimuphi umthombo namandla 

esinawo sindawonye, begodu sibe babakhi bepumelelo yethu 

ethuthukileko. Soke sinomsebenzi osemahlombe.  

 

Isizathu sesibili, iindaba ezinjengayo le, zikhuluma ngokuthokoza 

kwethu izakhamizi kanye nokuzimisela okudephileko ezakhamizini 

zethu kanye nokuzimisela kwethu ekwenzeni umsebenzi 

obonakalako nomuhle kumatjhuguluko ebesithanda ukuwabona 



 

emaphilweni wazo, kanti ngokubanzi nakumiphakathi yethu kanye 

neNarhakazini yethu..  

 

Isizathu sesithathu, njengamayunivesithi asesiyingini, sinekareko 

ekulu yokubona isiyingi siphumelela begodu sithuthuka kuzo zoke 

iindaba ezimqqalontanzi alithoba akhonjiswe kule MoU. Nomzana 

Meyara, ipumelelo yakho iyipumelelo yethu begodu ukuzijamela 

kwakho kukuzijamela kwethu. Amayunivesithi wethu womathathu 

ahlangana nathi anesilulu esikhulu selwazi eliyikhwalithi, samandla 

wokuhlakanipha okuseqophelweni eliphezulu, okumamandla 

angasetjenziswa begodu aphakanyiswe kuzo zoke iimfundo 

ngokunabileko kanye nakumahlelo wenembombono leziko kanye 

nemakghonweni anqophe ekusekeleni kwamaqalontanzi kanye 

neenembombono namano weziko lethu. Sizakuyidlala indima yethu.  

 

Angnakuzaza ukuthi kulelitjhebiswano sizakuzuza soke, begodu 

nginethemba lokobana itjhebiswano esilihloma namhlanjesi 

lizakuhluma belithuthuke ngehloso yokuthi kuzuze amalunga wethu 

woke ahloniphekileko eenyangeni kanye neminyakeni ezako.  

 

Ngiyathokoza! 

 

 


